
Ed. 313. Frumvarp til laga [172. mál]
um heimild til þess að setja á fót vinnslustöðvar á sviði sjávarútvegs.

Flm.: Steingrímur Hermannsson.

1. gr.
Óheimilt skal að setja á fót vinnslustöðvar á þeim sviðum sjávarútvegs, sem

háð eru aflatakmörkunum, sem sjávarútvegsráðuneytið setur, án leyfis sama ráðu-
neytis. Þess skal gætt, að fyrirhuguð framleiðsluaukning rúmist innan þeirra afla-
marka, sem ákveðin hafa verið á viðkomandi sviði og fyrir viðkomandi svæði.

2. gr.
Opinberum sjóðum og öðrum lánastofnunum skal óheimilt að veita lán til

umræddra framkvæmda eða rekstrar, fyrr en leyfi, sbr. 1. gr., liggur fyrir.

3. gr.
Lög þessi öðlast þegar gildi.

Greinargerð.
Með stóraukinni sókn á flestum eða öllum sviðum sjávarútvegs hefur reynzt

nauðsynlegt að takmarka veiðar eftir ýmsum leiðum. Við rækju- og humarveiðar
Refur 1. d. bæði aflatími og aflamagn verið ákveðið af sjávarútvegsráðuneytinu, og
svipað má segja um veiðar á hörpudiski á ákveðnum svæðum. Ljóst virðist jafn-
framt, að takmarkanir á afla af krabbadýrum og skelfiski munu færast í vöxt.
Heimild til veiða á þessum sviðum er jafnframt háð leyfum, sem sama ráðuneyti
veitir, og eru þau leyfi bundin við ákveðin svæði.

Við fiskveiðar eru friðunaraðgerðir aðrar. Þar er lögð áherzla á að friða hrign-
ingar- og uppeldis stöðvar. Beinar takmarkanir á aflamagni eða leyfisveitingar, þar
sem veiðar eru á annað borð leyfðar, virðast fremur ósennilegar við slíkar veiðar.

Ljóst er, að ofangreindar af'latakmarkanir, einkum í sambandi við veiðar á
skelfiski og krabbadýrum, hljóta að hafa bein áhrif á eðlilega afkastagetu i landi
og arðsemi vinnslufyrirtækja. Með of mörgum slíkum fyrirtækjum á ákveðnu svæði
má auðveldlega kippa rekstrargrundvellinum undan atvinnurekstrinum á svæðinu
öllu með stóralvarlegum afleiðingum fyrir viðkomandi byggðarlag.

Sjávarútvegsráðuneytið ákveður með reglugerðum umræddar aflatakmarkanir.
Hins vegar hefur virzt lítil eða engin samræming á byggingu vinnslustöðva og þess
háttar aflatakmarkana á viðkomandi sviðum. Um það má nefna ýmis dæmi, sem
ekki verða þó rakin í þessari greinargerð. Á þessu þarf að verða breyting. Með
tilvísun til þess, að umræddar aflatakmarkanir og veiðileyfi eru ákveðin af sjávar-
útvegsráðuneytinu, þykir eðlilegast, að sama ráðuneyti ákveði fjölda vinnslustöðva.
Áður en leyfi er veitt til þess að setja á fót vinnslustöð, er að sjálfsögðu gert ráð
fyrir því, að leitað sé álits Hafrannsóknastofnunarinnar, Rannsóknastofnunar fisk-
iðnaðarins eða annarra sérfróðra aðila á viðkomandi sviði. Ekki þykir þó nauð-
synlegt að binda slíkt í lögum.


